
Лойиҳа ҳақида
Дунё ҳамжамияти эътиборини Марказий Осиёга янада кўпроқ жалб этаётган, маданият, санъат ва мода соҳасидаги анъанавий Art Week Style.uz санъат ҳафталиги лойиҳаси пойтахтимиз Тошкентда 23-28 октябрь кунлари ўтказилади. Ўзига хос анъаналар ва замонавийлик чорраҳасига айланиб улгурган Style.uz санъат ҳафталиги олти йилдирки, ўзининг қамрови, шитоби, тадбирларининг ранг-баранглиги, жаҳонга машҳур меҳмонлари билан барчамизни ҳайратга солмоқда. 

Санъат ҳафталиги Фонд Форум ва ҳамкор ташкилотлар томонидан 2006 йилдан буён ўтказиб келинаётир. Лойиҳа Самарқанд, Бухоро, Хива ҳамда замонавий Ўзбекистоннинг ўтмиш ва келажаги уйғунлашган Марказий Осиёнинг дурдона  шаҳри – Тошкентга кўплаб меҳмонларни чорлайди. 

2011 йилда "Ранглар, орзулар, ҳиссиётлар ҳамоҳанглиги" шиори остида ўтказилаётган Style.uz санъат ҳафталиги доирасида мамлакатимизнинг етакчи дизайнер ва хорижий мода уйлари либослари намойишлари, Миллий либослар фестивали, театр постановкалари, классик ва замонавий санъат бадиий кўргазмалари, замонавий санъат биенналеси, халқаро кинофорум, хайрия акциялари ҳамда турли тақдимот, концерт, кўнгилочар кечалар, машҳурлардан маҳорат-дарслари, ёшлар иштирокида блиц-брифинглар тақдим этилади. Шоу-бизнес, мода, кино, театр, санъат, мусиқа ҳамда ОАВ оламининг жаҳонга донг таратган вакиллари олти кун мобайнида пойтахтимизда меҳмон бўлишади. 

Октябрь ойининг сокин кунларига тароват ва жўшқинлик бахш этувчи ҳафталик иштирокчилари ва меҳмонлари ранглар, орзулар, ҳиссиётлар ҳамоҳанглигида яшаш, яратиш, кўра билиш, орзу қилиш, ҳис қилиш, эшитиш санъатларини ўрганишлари ҳамда ўзбек ва жаҳон санъати анъаналари, руҳиятидан баҳраманд бўлишлари мумкин.

Art Week Style.uz лойиҳаси бош ташкилотчиси ҳисобланган Фонд Форум халқаро маданий алмашинувни ривожлантириш, мамлакатлар, турли миллат ва элатлар ўртасида ижтимоий гуманитар, умумбашарий алоқаларни йўлга қўйиш мақсадида дипломатик ва жамоат идоралари саъй-ҳаракатларини бирлаштиришга катта эътибор қаратади. Жамғарма грант, стипендиялар ажратиб, танлов, фестиваль, кўргазма, давра суҳбати каби тадбирларни ташкил этиб, иқтидорли болалар ва ёшлар, сулолавий ҳунармандлару ижодкор инсонларни қўллаб-қувватлаб келмоқда.

Санъатнинг турли йўналишларида халқаро ҳамкорликни кенгайтириш, ижод олами вакилларини қўллаб-қувватлашга қаратилган Art Week Style.uz санъат ҳафталиги Британия Кенгаши, Француз институти, Гёте институти сингари йирик хорижий ҳамда маҳаллий идоралар ва жамоат ташкилотлари кўмаги остида ўтказилмоқда.

Айниқса, молиявий имконияти чекланган истеъдодли ижодкор ёшлар мазкур ҳафталикда ўз либослар тўпламини халқаро брендлар билан бир саҳнада намойиш этиш, лойиҳанинг турли йўналишларида кўнгилли сифатида қатнашиб, тажриба орттириш, соҳа мутахассислари билан бевосита мулоқотга киришиш учун қулай имкониятга эга бўлишади.

Олтинчи маротаба юртимизда қулоч ёзаётган Art Week Style.uz ҳафталигининг нуфузли меҳмонлари: Виктор де Соуза (АҚШ), Доменико Вакка (АҚШ), Камишима Чинами (Япония), Керсти Урвоис (Испания) сингари машҳур дизайнерлар; стилист Кит Брюстер (АҚШ), Мадрид мода ҳафталиги директори Анхель Асенсио Лагуна (Испания); кинобастакор Эннио Морриконе, хонанда Эрос Рамазотти (Италия), бастакор ва продюсер Игорь Крутой, опера хонандаси Дмитрий Хворостовский (Россия), Roberto Cavalli, Ermanno Scervino, Corneliani, Billionaire (Италия), Yves Saint Laurent (Франция), Angel Schlesser (Испания) мода уйлари вакиллари, Chopard заргарлик уйи билан Piaget заргарлик уйи (Швейцария); London College of Fashion (Буюк Британия), Франциянинг Martiniere Diderot лицейи, Keimyung University (Корея) мода коллежи вакиллари; рассомлар – Хорхе Онтиверос (Испания) ҳамда Александр Клерисс (Франция), кино саноати арбоблари – Матиас Хьюз (АҚШ), Ирен Виседо (Испания), Елена Морозова (Россия), Валерий Баринов (Россия), Олег Тактаров (Россия, АҚШ), Никита Висоцкий (Россия), Ингеборга Дапкунайте (Литва) сингари актёр ва актрисалар, Лео Хасин (Германия), Павел Лунгин (Россия), Сергей Соловьев (Россия), Валерий Тодоровский (Россия), Вячеслав Златопольский (Россия), Егор Кончаловский (Россия), Фридрик Тор Фридрикссон (Исландия), Шунья Ито (Япония), Мокри Шахрам Гударз (Эран), Петр Павел Субботко (Польша) каби режиссёр, продюсерлар, Режи Гезельбаш (Франция), Максим Хусаинов (Россия), продюсер ҳамда ФИАПФ Продюсерлик гильдиялари халқаро федерациясининг Европадаги вице-президенти Ренат Давлетяров (Россия), «Муз ТВ» телеканали продюсери Арманд Давлетьяров (Россия), киношунослар Ханс Шлегель (Германия), Андрей Плахов (Россия), россиялик таниқли мультипликатор Андрей Хржановский, Тайваннинг «Golden Horse» соврини Ташкилий қўмитаси раиси Пегги Чао (Тайван), UNIFRANCEнинг халқаро фестиваллар бўйича менежери Ян Раймон (Франция), ҳакамлар ҳайъати раиси Мориц де Хадельн (Швейцария), германиялик машҳур ёзувчи-драматург Михаэль Шиндхельм; ОАВ вакиллари – «Assouline Publishing» нашриёт уйи асосчиси Яффа Ассулин (АҚШ), Vogue журналисти Чезаре Куначчиа (Италия), CCTV телеканали бош-мухбири Цяо Ике (Хитой), «Женьминь Жибао» газетаси журналисти Тан Вуджун (Хитой), журналист Флора Обгорян (Швейцария), журналист ва телебошловчи Владимир Соловьев (Россия), телебошловчилар: Андрей Малахов (Россия), Максим Шевченко (Россия), Ёшиуки Кониши (Япония), россиялик тележурналист, кино ҳақидаги «Тихий дом» теледастури бошловчиси Сергей Шолохов, Япониянинг умумиллий нашри бўлган «NIKKEI» газетаси халқаро департаменти махсус мухбири Миамото Хидеаки, Япония Фотосаноати институти ижрочи директори Хироши Яно, Getty Images вакили Ив Форестьер, (Швейцария) ҳамда Freemasons машҳур мусиқий гуруҳи (Буюк Британия), DJ Jerry Ropero (Испания), Shanghai Denglijun Cultural Exchange Co., Ltd президенти Лиан Чу (Хитой), Бутунхитой халқаро дўстлик ассоциацияси вице-президенти Ли Юйбин (Хитой) ва бошқалар. 

